
RREGULLORE NR. 2001/29 
 

MBI DOKUMENTET E NEVOJSHME PËR NGARJEN E  
AUTOMJETEVE NË KOSOVË DHE ÇËSHTJE TË TJERA LIDHUR ME TË 

 
 
Përfaqësuesi Special i Sekretarit të Përgjithshëm,  
 
Në pajtim me autorizimin që i është dhënë me Rezolutën 1244 (1999) të Këshillit të Sigurimit 
të Kombeve të Bashkuara të datës 10 qershor 1999,  
 
Duke marrë parasysh Rregulloren nr. 1999/1 të datës 25 korrik 1999 të Misionit të 
Administratës së Përkohshme të Kombeve të Bashkuara në Kosovë (UNMIK), të ndryshuar, 
mbi Autoritetin e Administratës së Përkohshme në Kosovë dhe Rregulloren e UNMIK-ut 
2000/12 të 14 marsit 2000 mbi Themelimin e Departamentit Administrativ të Shërbimeve 
Publike, 
 
Me qëllim të rregullimit të ngarjes së automjeteve në Kosovë dhe çshtjeve të tjera lidhur me 
të,  
 
Me anë të kësaj Rregulloreje shpall sa vijon:  
 

 
Neni 1 

Dokumentet e nevojshme për ngarjen e automjeteve në Kosovë  
 
1.1 Një person mund të ngasë një automjet në Kosovë nëse ai apo ajo posedon: 
 

(a) patentshoferin e vlefshëm (më tej: “Patentshoferi i Kosovës”) të lëshuar nga 
organi kompetent qeveritar përgjegjës për shërbime publike në Kosovë; 
  

(b) patentshoferin e vlefshëm të lëshuar nga organet kompetente të Republikës 
Federative të Jugosllavisë; 

 
(c) patentshoferin e vlefshëm të lëshuar nga organet kompetente të një shteti të 

huaj; 
 



 2

(ç) patentshoferin e vlefshëm të lëshuar nga Kombet e Bashkuara për personelin e 
Kombeve të Bashkuara që lejon ngarjen e autmojeteve të Kombeve të Bashkuara;  

 
(d)  patentshoferin e vlefshëm të lëshuar nga organizatat përbërëse të UNMIK-ut 

(p.sh. Organizata për Siguri dhe Baskëpunim në Evropë) për personelin e tyre që lejon 
ngarjen e automjeteve të organizatave të tilla dhe 

 
(dh) patentshoferin e vlefshëm të lëshuar nga KFOR-i për personelin e KFOR-it që 

lejon ngarjen e automjeteve të KFOR-it. 
 

 
1.2 Një patentshoferi i lëshuar nga  një shtet i huaj konsiderohet të jetë i vlefshëm në 
territorin e Kosovës me përjashtim nëse UNMIK-u, sipas gjykimit të tij të lirë, vendos 
ndryshe dhe për këtë qëllim e njofton bartësin e patentshoferit. 
 
 

Neni 2 
Patentshoferi i Kosovës 

 
2.1 Patentshoferi i Kosovës do t’u lëshohet banorëve të përhershëm të Kosovës nga organi 
kompetent qeveritar përgjegjës për shërbime publike në Kosovë (më tej: “Organi kompetent 
qeveritar”) në pajtim me ligjin në fuqi.  
 
2.2. Patentshoferi i Kosovës lëshohet në gjuhën shqipe, angleze dhe serbe. 
 
2.3 Patentshoferi i Kosovës vlen për një peridhë kohore deri në pesë (5) vjet nga data e 
lëshimit të tij, por me mundësi të vazhdimit. 
 
 

Neni 3 
Përgjegjësia e  organit që e lëshon dokumentin  

 
3.1 Organi kompetent që e lëshon dokumentin është përgjegjës për administrimin e 
përgjithshëm të lëshimit të patentshoferit të Kosovës, për licencat lidhur me administrimin e 
autoshkollave, për licencat e instruktorëve të autoshkollave dhe për çështje të tjera lidhur me 
të. 
 
3.2 Organi që lëshon dokumentin, ndër të tjera: 
 

(a) lëshon,  zëvendëson, anulon, merr përkohësisht ose vazhdon patentshoferin e 
Kosovës në pajtim me ligjin në fuqi; 

 
(b) vendos për përmbajtjen e testeve dhe për provimet e shoferëve; 
 
(c) në bashkëpunim me Policinë e UNMIK-ut cakton një komision, i cili është 

përgjegjës për mbajtjen e testeve dhe provimeve të shoferëve për kandidatët që e kanë kryer 
kursin teorik dhe aftësimin praktik në një autoshkollë të licencuar. Anëtarët e komisionit 
caktohen dhe shkarkohen në pajtim me ligjin në fuqi.  

 
(ç) lëshon, merr përkohësisht ose i vazhdon licencat për administrimin e 

autoshkollave në pajtim me procedurat që do të përcaktohen me një urdhëresë të mëvonshme 
administrative; 

(d) miraton materialet mësimore, duke përfshirë planet dhe programet mësimore  

për autoshkollat e licencuara 
 

            (dh)    mbikëqyr dhe inspekton punën e autoshkollave të licencuara dhe sipas nevojës 
bën inspektimin e autoshkollave të tilla; 

 
(e) cakton maksimumin e pagesave për vijimin e autoshkollave dhe taksat tjera që 

mund t’i caktojnë autoshkollat e licencuara; 
 

            (ë)        themelon shkolla për instruktorë të autoshkollave dhe lëshon, merr 
përkohësisht ose ua vazhdon licencat instruktotëve të autoshkollave në pajtim me ligjin në 
fuqi;  

 
             (f)       cakton dhe vë pagesa e taksa të tjera për lëshimin, ndërrimin dhe zgjatjen e 
patentshoferit të Kosovës, për licencat lidhur me adminnistrimin e autoshkollave dhe licencat 
e instruktotëve të autoshkollave;  

 
             (g)      krijon dhe mban një arkiv për të dhënat që kanë të bëjnë me lëshimin e 
patentshoferit të Kosovës, për licencat e administrimit të autoshkollave, për licencat e 
instruktorëve të autoshkollave dhe për çështje të tjera lidhur me të;    

 
             (gj)    koordinon punët me autoritet tjera qeveritare, me komunat dhe Policinë e 
UNMIK-ut për çështjet që kanë të bëjnë me lëshimin e patentshoferit të Kosovës, me lëshimin 
e  licencave për administrimin e autoshokollave, lëshimin e licencave të instruktotëve të 
autoshkollave dhe çështje të tjera të ngjashme dhe  

 
       (h)    nxjerr udhëzime administrative dhe direktiva të tjera operative për të gjitha 
çështjet që lidhen me punët e organit kompetent qeveritar sipas kësaj Rregulloreje. 

 
 

Neni 4 
Ekzaminimet mjekësore 

 
Ekzaminimet mjekësore për personat që parashtrojnë kërkesë për marrjen e patentshoferit të 
Kosovës i bëjnë mjekët e licencuar të praktikës së përgjithshme në pajtim me procedurat e 
ligjit në fuqi. 
 

 
Neni 5 

Dispozitat kalimtare 
 
5.1 Një patentshoferi të lëshuar nga organet kometente të Republikës Federative të 
Jugosllavisë në territorin e Kosovës, të cilit i ka skaduar afati pas datës 1 janar 1999 
konisderohet të jetë i vlefshëm deri më 30 qershor 2002. Pas kësaj date,  një patentshofer i 
tillë, përveç nëse është vazhduar siç duhet nga organet kompetente të Republikës Federative 
të Jugosllavisë jashtë Kosovës, do të zëvendësohet me patentshoferin e Kosovës me rastin e 
paraqitjes së kërkesës në organin kompetent qeveritar. 
 
5.2 Kur një patentshoferi i vlefshëm, i lëshuar nga organet kompetente të Republikës 
Federative të Jugosllavisë në territorin e Kosovës,  është shkatërruar, është vjedhur ose ka 
humbur,  bartësi i një patentshoferi të tillë mund t’i paraqesë kërkesë organit që lëshon 

dokumentin  për lëshimin e një kopje të vërtetuar të dokumentit që konfirmon patentshoferin.  
Kopja e vërtetuar e dokumentit që konfrimon patentshoferin do të pranohet nga UNMIK si 
dokument i zëvendësuar zyrtar i patentshoferit origjinal me të njëjtën vlefshmëri.  
 
5.3 Kur një anëtar i Shërbimit Policor të Kosovës nuk mund të dëshmojë se ai apo ajo 
është bartës i një patentshoferi të vlefshëm, një anëtar i tillë mund t’i paraqesë kërkesë organit 
që lëshon dokumentin  për lëshimin e një certifikate të përkohshme të patentshoferit, me kusht 
që ai apo ajo ta ketë kryer me sukses kursin për shofer në Shkollën e Shërbimit Policor të 
Kosovës.  Certifikata e përkohshme e shoferit do të pranohet nga UNMIK-u si certificatë e 
përkohshme e shoferit dhe do të vlejë deri në 6 muaj nga data e lëshimit. Certifikata e 
përkohshme e shoferit do t’i mundësojë një anëtari të tillë të ngasë një automjet zyrtar gjatë 
kohës së punës. 
 
 

Neni 6 
Zbatimi 

 
Përfaqësuesi Special i Sekretarit të Përgjithshëm mund të nxjertë urdhëresa administrative për 
zbatimin e kësaj Rregulloreje.  
 
 

Neni 7 
Ligji në fuqi 

 
Kjo Rregullore shfuqizon çdo dispozitë të ligjit në fuqi që është në kundërshtim me të. 
 
 

Neni 9 
Hyrja në fuqi 

 
Kjo Rregullore hyn në fuqi më  27 tetor 2001. 
 
 
 
 
         Hans Haekkerup, 

Përfaqësues Special i Sekretarit të Përgjithshëm  


